MANIFESTOS DE 4ºESO

Por que sempre estamos a pensar no que dirá a xente?

Deberiamos ser libres. Poder facer o que quixeramos sen pensar no que opinan os demais.

Sexamos capaces de ser libres nas nosas eleccións!

Necesitamos ser independentes. Chegar a vivir a nosa propia vida, coas nosas propias decisións, cos nosos propios erros.

Temos que dirixir a nosa vida! Non deixemos que os demais a dirixan por nós! Porque é nosa. Porque é o máis importante. Por que todos a necesitamos.
Eva Expósito Sestayo
O fútbol, deporte “rei”
Por que nos telexornais cando pasan os deportes só falan de fútbol?

Claro, o fútbol é o único deporte que existe! Quen coñece o baloncesto?

Que é isto do baloncesto? Seguro que preguntamos pola rúa e ninguén sabe que é iso, e o tenis? seguro que pasa o mesmo.

O fútbol é máis importante,porque sexa o deporte “famoso”, existen outros, a nós só nos interesa cando gañan eses futbolistas.

Tamén existe o balonmán, o remo, o esquí, o bádminton,etc.

hai máis cousas que ese deporte no que se ve como corren detrás dun balón. Canto gañarán por cada partido?.seguro que moito.

Esixo que se dedique máis tempo aos outros deportes!

Mariña Abeijón Brea.

Manifesto sobre a lingua galega

Nós somos galegos e polo tanto deberiamos falar o noso idioma.

O galego foi oprimido durante toda a súa historia e por iso debemos loitar para que hoxe en día non volva a ser como antes(que é o que está pasando)

Cando escoitamos os cataláns, os vascos, moita xente critícaos pero eu o que sinto é envexa, xa que eles non desprestixian o seu idioma senón que loitan por el e nós deberiamos facer o mesmo, defender a nosa lingua, cultura...

Agustín Dosil

Ben, comezo a falando dun tema que xa está moi visto para algúns ou algunhas, que encontran irrelevante o que lle poida pasar, pero o máis importante para definir a un galego  é pola lingua que fala.Uns optan por dicir que o “galego é unha lingua bruta ou de bastos”,outros por non falala, e outros atentan contra ela como o fai o noso “benquerido “ Presidente da Xunta de Galicia, que lle chama “imposición del gallego” a estar a un 50% co castelán no ensino. Por favor hai que ser parvo para non darse conta de que do que están falando forma parte do noso pasado, presente e futuro de cada galego.

Pero a gota que colmou o vaso foi o da  “señorita” Rosa Díez insultar ao Presidente do goberno chamándolle “:gallego”. Eu só lle digo unha cousa: que mire por quen teña que mirar e deixe aos galegos en paz.         

Martina Leis
A violencia de xénero
Un conto de fadas, desacordos, discusións, golpes, malleiras, asasinatos.

Por que aturamos isto? Por necesidade? Por medo? Por vergoña?
Un golpe, unha desculpa, un aloumiño.

Unha malleira, choros de arrepentimento, perdóns.

...

A seguinte xa non terá solución.

Acaso as mulleres somos dependentes de alguén?

Non.

Acaso non podemos vivir sen medo, sen renderlle contas a ningún paspán do que facemos e de cada paso que damos?

Paremos con isto, perdamos a vergoña e o medo a enfrontármonos co problema.

Pensas que te quere?

Se te quixese non che pegaría.

Só nós podemos acabar con isto.

Parémolo xa!!

Uxía Casais Piñeiro
A violencia de xénero
Por que nos fan isto

só ás mulleres?

Que se cren máis homes?

Dáslle o mellor de ti:

cariño, amor, dozura,comprensión.

E ti a cambio 

que levas?

Amargura,mouratóns, dolor, tristeza.

Para que abrirlle as portas ao amor,

se ao final non 

é máis que 

unha gran dor.                     Gloria Leis
A desigualdade económica
É moita a diferenza económica no mundo. Cando no terceiro mundo morren menos pequenos de fame todos os días, no primeiro mundo políticos e grandes empresarios danse grandes enchentes día tras día. Mentres que nos países pobres as mulleres e homes recorren como mínimo tres quilómetros a pé para buscar un caldeiro de auga, nos países ricos a xente adiñeirada ten na porta das súas casas coches dos máis caros e das gamas máis altas e mandan serventas ás compras noutro, comprado para ese fin.

Como non van morrer de fame se todos os recursos llos explotamos os do primeiro mundo e non lles damos nada a cambio? Pero un día chegará a nós esa fame e entenderemos o mal que o están a pasar aínda agora no S.XXI. De todas formas seguiremos co noso egoísmo de canto máis temos máis queremos.  Pagaremos seguro as consecuencias.

Susana Sande
Por que non saen deportes femininos en televisión?

Normalmente cando acendemos a televisión e sae algún deporte como fútbol, baloncesto, tenis... soen ser en categoría masculina, isto provoca un prexuízo facendo ver que os mellores deportistas están en categoría masculina. Isto é un claro exemplo de machismo nas canles da televisión e producen unha mellora da situación económica nas categorías masculinas fronte ás femininas, facendo así que os homes teñan máis renome que as mulleres no deporte.


Tamén leva a pensar que os deportes nos que se poden gañar máis cartos son só para homes e que unha xogadora de fútbol sinta vergoña. A solución sería fácil: utilizando o medio de comunicación máis masivo que é a televisión, que saísen máis campionatos de categorías femininas en calquera tipo de deporte...

Tania Gorjal
A visión que hai acerca da xuventude
Eu vou comentar acerca da valoración común que hai dos xoves nesta sociedade. A maioría da poboación ten a idea de xove definida como menor de 25 anos que só se dedica a ir de festa, facer botellón e intoxicarse coas drogas. Isto é un grave erro  que nos prexudica a todos, xa que ao igual que entre xente de maior idade , hai de todo. Non todos somos iguais. Claro que nos gusta ir de festa, pero a maioría somos ben conscientes de que non todo na vida é festa, nin saír, e o das drogas non somos a maioría precisamente os que as consomen, senón máis ben ao contrario. Ben , pois o que quero dicir é que non polos actos duns se teñen que xulgar a outros, porque as persoas non é o bo co que se quedan, senón co malo que algúns fan.               

 Ana María Tajes Mayo 
